
ᓇᐃᓈᖅᓯᒪᔪᑦ 
 
ᐃᒥᕐᒧᑦ ᐱᔪᓐᓇᐅᑦ ᓈᓴᐅᑎᓕᒃ 8BW-CLY0810 ᓄᓇᕗᒻᒥ ᐃᒪᓕᕆᓂᕐᒧᑦ ᑲᑎᒪᔨᖏᓐᓂᑦ 
ᑐᓐᓂᖅᑯᑕᐅᓚᐅᖅᓯᒪᔪᖅ ᕿᑭᖅᑖᓗᒃ ᑯᐊᐳᕇᓴᒃᑯᓐᓄᑦ ᒫᔾᔨ 3, 2009-ᖑᑎᓪᓗᒍ, 
ᐃᖅᑲᓇᐃᔮᖃᕈᓐᓇᕐᓂᐊᕐᒪᑕ ᐋᖅᑭᒃᓱᐃᓗᑎᒃ, ᐃᓕᐅᖅᑲᐃᓗᑎᒃ ᓱᓪᓗᐊᓗᖕᓂᒃ ᐊᒻᒪᓗ 
ᐃᑳᕈᓯᐅᕐᓗᑎᒃ ᑲᖏᖅᑐᒑᐱᐅᑉ ᑰᖓᑕ ᖁᓛᒎᖅᑐᒥᒃ.  ᐃᖅᑲᓇᐃᔮᕆᓯᒋᐊᓚᐅᖅᓯᒪᔭᖓᑦ ᔫᓂ 
2009-ᖑᑎᓪᓗᒍ.  ᐃᑳᕈᑦ ᐱᔭᕇᖅᓯᒪᓕᖅᑐᖅ ᐊᒻᒪᓗ ᐃᓚᖏᑦ ᓱᓪᓗᐊᓗᐃᑦ 
ᐃᓕᐅᖅᑲᖅᑕᐅᓯᒪᓕᖅᖢᑎᒃ.  ᑕᐃᒫᑐᐃᓐᓇᖅ, ᐊᖅᑯᑎᐅᑉ ᓴᓇᒃᑲᓐᓂᕆᐊᖃᖅᓯᒪᓂᖏᑦ 
ᓇᑉᐸᓪᓗᐊᖏᑦ ᐱᔭᕇᖅᓯᒪᓕᖅᑐᑦ. 
 
ᑕᐃᒪᐃᒃᑲᓗᐊᖅᑎᓪᓗᒍ, ᐊᖅᑯᑎᐅᑉ ᐃᓚᖏᓐᓂ ᐱᔭᕇᖅᓯᒪᓐᖏᑦᑐᓂ ᐅᔾᔨᕆᔾᔫᒥᓚᐅᖅᑐᒍᑦ 
ᓱᕐᕋᑰᓗᐊᕐᓂᖓᓄᑦ ᐊᒻᒪᓗ ᓴᓇᒃᑲᓐᓂᕋᓗᐊᕈᑦᑎᒍᑦ ᐱᐅᔾᔮᓐᖏᓐᓂᖓᓂᒃ.  ᑲᖏᖅᑐᒑᐱᖕᒥᐅᑦ 
ᐃᓚᖏᑦ ᐅᖃᖃᑎᒋᓚᐅᖅᑳᖅᖢᒋᑦ ᐊᒻᒪᓗ ᐃᓚᖏᑦ ᐱᓕᒻᒪᒃᓯᒪᓂᖅᓴᑦ ᐃᓄᐃᑦ 
ᐃᖅᑲᓇᐃᔭᖅᑎᕗᑦ, ᒫᓐᓇ ᐊᖅᑯᑕᐅᔪᖅ ᐊᓯᐊᒎᖔᖅᑎᑦᑐᒪᓕᓚᐅᖅᓯᒪᔭᕗᑦ ᐊᖅᑯᑦ ᐊᑯᓂᒃᑲᓐᓂᖅ 
ᐊᑐᖅᑕᐅᒃᑲᓐᓂᕈᓐᓇᕐᓂᐊᕐᒪᑦ.  ᒫᓐᓇ ᐱᔪᓐᓇᐅᑎᒋᔭᕗᑦ ᐋᖅᑭᒋᐊᖅᑕᐅᖁᔭᕗᑦ ᐊᖅᑯᑎᐅᑉ 
ᐃᓚᖓ ᐊᓯᐊᒎᖔᓕᖅᑎᑦᑐᓐᓇᕐᓂᐊᕋᑦᑎᒍᑦ ᐊᒻᒪᓗ ᐃᓕᐅᖅᑲᐃᓗᑕ ᓱᓪᓗᐊᓗᖕᓂᒃ ᐃᒻᒪᖄ 
ᐱᖓᓱᓂᒃ ᑕᒪᐅᓇ ᓄᑖᑉ ᐊᖅᑯᑎᐅᕐᕕᐊᑕ ᐊᑖᒎᖅᑐᓂᒃ.  ᐃᒡᓗᖔᖓᒍᑦ ᑕᑯᓐᓇᖅᖢᒍ, ᑎᓴᒪᑦ 
ᓱᓪᓗᐊᓗᐃᑦ ᐃᓕᐅᖅᑲᕈᓐᓇᖅᑎᑕᐅᔪᑦ ᐱᔪᓐᓇᐅᑎᑎᒍᑦ ᐊᑐᕆᐊᖃᔾᔮᕈᓐᓃᖅᑐᑦ.  ᐸᕐᓇᐅᑦ 
ᐊᑐᖅᑐᒃᓴᒫᖑᓚᐅᖅᑐᖅ ᐋᖅᑭᒃᓱᐃᓂᕐᓄᑦ ᓄᓇᓂᒃ ᐃᒪᕐᒥᒡᓗ ᐊᒃᑐᖅᑕᐅᔪᓂᒃ ᐊᖅᑯᒻᒦᑦᑐᑦ 
ᓴᓇᒃᑲᓐᓂᖅᑕᐅᔾᔮᓐᖏᓐᓂᖏᑦ ᐅᖃᐅᓯᕆᔭᐅᓯᒪᔪᑦ ᐅᑯᑎᒎᓇᐅᓐᖏᑦᑐᖅ, ᐊᓯᖔᖏᑦᑎᒍᑦ 
ᑎᑎᖅᑲᑎᒍᑦ ᐅᖃᐅᓯᕆᔭᐅᖔᕐᓂᐊᕐᒪᑕ. 


